ZER

"ZER"-EN BERREUNGARREN
ZENBAKIA: ALBISTE POZGARRIA

Ixillean, apaltasun aundiz eta ezelango zaratarik egin
barik, "ZER" aldizkaria, geure aldizkaria, bere berreungar-
rren zenbakira eldu jaku. Eta onek garrantzi aundia daukala
ba difiot, ez dot uste gauza geiegirik esaten diardudanik. Ezta
gitxiago be.

Milla bederatzireun eta irurogeitamazazpigarren urtean
"EUSKERAZALEAK" Alkarteko kideak sortu ebenetik
"ZER" argitaratu izan da, urtero-urtero, eta utsik egin barik,
meritu aundi-aundia dauana eta amazortzi urte igaro dirala
gogoan artu ezkero.

Eta ibilbide luze an egiterik izan badau, bera ataraten eta
osotuten jo ta su dabiltzanen alegifai eskerrak izan da,
"ZER"-en zuzendari eta arima bizia dan Olazar tar Martin,
nabarmenduten dogularik, batez be.

~ *

"ZER"-ek, bere joanean, ez dau ifioz bide errezik, ez asie-
ran, ezta orain be.

Danok ezagutzen doguzan arrazoiakaitik, au da, "el batua"
dalakoa, "h" izki alperra erabiltea... eta abar. oso gitxi lagun-
dua izan da eta da gaur egun be.

Ori ta guzti be, adorea galdu bearrean, amor emon barik,
aurrera jarraituten jakin izan dau eta orren ondorioa ikusten
dogu gaur, gure eskuetan izan dogun ale onetan.

"ZER " sortukeran. here sortzailleak euskerazko irakurleen
kopurua geiagotu gura izan eben, bizkaiera baztar guztietara
zabalduten eben bitartean, lagun-arteko solasalditxo atsegin
bat balitz lez, illero-illero.

Eta on lortzearren, mailla aundiko idazle eta gizon lau eta
apalak ekin eutsoen elburu orreri eta or doguz eten barik bere
lanean: Zubikarai, Onaindia, Muniategi, Olazar, Solozabal,
Estonba. Landajuela eta beste ainbat eta ainbat lagunek esku

artu dabe zeregin onuragarri orretan, doan eta euskerarenga-
nako maitasunez.

Batzuk joan dira betiko eta beste batzuk gure artean
doguz. Guztiei gure eskerronik sakon eta benetakoena zor
dautseguz.

"ZER"-en garrantzia

"ZER" dogu , Bizkaiko euskaldunoi bizkaieraz eta erri-
euskeraz irakurri eta idazteko aukera emoten dauskun
ALDIZKARI BAKARRA. Eta ortik dator bere garrantzia eta
bearra.

Gaur egun, "el batua" dalakoaren aize zakarrak aide guz-
tietatik joten dabenean, "ZER"-ek zintzo eta gogotsu bere
bidea, aurrera jarraituten dauala jakiteak poz aundia eta
kemen barriak emoten dauskuz bizkaiera eta erri-euskeran
datzala euskeraren etorkizuna uste dogunoi.

Ori dala-ta, "ZER" here eungarren zenbakira eldu zanean
arrakasta aunditzat jo ha gendun, zer esan geinke, orain, beste
eun zenbaki bete dituanenan?

Amaiera lez, nire zorionik beroena bialdu gura neuskioe
"ZER"-eri eta bent egiten dabenai, bidezkoa danez. Eta,
berreungarrenera eldu ondoren, irureungarrena, noiz elduko
zain geratzen gara ta.

ZORIONAK ETA JARRAITU AURRERA. BIZKAIERA
ETA ERRI-EUSKERA BIZIRIK DIRAUELAKO ZEURE
ORRIALDEEI ESKER.

1995ngo iraillaren I3an.

MALAX-ETXEBARRIA TAR YON

IPUIN-SARIKETA
(BILBAO'KO UDALAREN BABESPEAN)

EUSKERAZALEAK ALKARTEA'k. urte guztietan lez aurten be, ipuin sariketea iragarten dau, oiflarri-arauak oneik dira-

la:

Ipuifiak euskeraz eta erriak erabilten dauan euskalkia erabilliaz idatziak
EUSKERAZAINTZA'k argitaratua eta ZER aldizkarian erabilten dana.

— lpuifiak asmaturikoak edo errian batuak izango dina, ez idatzita dagozanak edo itzulpenak.

— Luzeera iru orrialdetik Ian orrialdera, idazkifiez idatzita eta bitarte bi dirala. Saria irabazten dabenak ZER'en argitara-

tuko dira.

Saririk irabazten ez dabenak be bai ipuifiaren barrenean idazleak baimena emoten dauanean.
Azillaren azkenerako EUSKERAZALEAK ALKARTEA'ren etxean (Bilbao'ko Colon de Larreategi, 14, 2.
egon hear dabe. Abenduaren azkenerako emongo da maikoen erabagia eta ZER'en agertuko da, Urterrillean, baita

DEIA Egunkarian be albait lasterren.
— Sariak lau izango dina:
1.°40.000 pezeta.
2.' 30.000 pezeta.
3.4 20.000 pezeta.
4.10.000 pezeta.

Ipuifiak izen ordeagaz bialdu eta karta-azal txiki baten barruan izen-ordea ta izena.

OARRA: Epea abenduaren azkenera-arte luzatzen da.

izan bearko dabe eta idazkerea,

eskoia)

EUSKERAZALEAK




